ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՄԱՐՏԻ 7-Ի N 384-Ն ԵՎ 2023 ԹՎԱԿԱՆԻ ՀՈՒԼԻՍԻ 20-Ի N 1219-Ն ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄԱՆ ՆԱԽԱԳԾԻ
	1. ՀՀ պաշտպանության նախարարություն
	17.12.2024թ․

	
	N ՊՆ/01/13588-2024

	2024 թվականի դեկտեմբերի 11-ի Ձեր N ՍԹ/20932-2024 գրության առնչությամբ հայտնում եմ, որ «Հայաստանի Հանրապետության կառավարության 2007 թվականի մարտի 7-ի N 384-Ն որոշման մեջ փոփոխություններ կատարելու մասին» Կառավարության որոշման նախագծի վերաբերյալ դիտողություններ և առաջարկություններ չունենք:



«Հայաստանի Հանրապետության կառավարության 2023 թվականի հուլիսի 20-ի N 1219-Ն որոշման մեջ փոփոխություններ կատարելու մասին» Կառավարության որոշման նախագծի ընդունումը գտնում ենք ոչ նպատակահարմար, քանի որ ՀՀ կառավարության 20.07.2023թ. N 1219-Ն որոշման հավելվածի 6-րդ, 7-րդ և 10-րդ կետերի համաձայն ամսական դրամական հատուցում վճարող մարմին են հանդիսանում զորամասերը, որոնց մոտ առկա չէ Կադաստրի կոմիտեի հետ փոխգործելիության հնարավորություն, ինչպես նաև նշված հավելվածի 11-րդ կետը կարգավորում է նաև տրված ամսական դրամական հատուցման գումարների հետ վերադարձման կարգը, որի կապակցությամբ հավելվածի 11-րդ կետը չի կարող վերախմբագրվել՝ առանց վերը նշված կարգավորումների:
	Ընդունվել է ի գիտություն։
Ընդունվել է ի գիտություն։

   Միևնույն ժամանակ, հայտնում ենք, որ դիրքորոշմամբ բարձրացված հարցի կապակցությամբ առաջիկայում նախատեսվում է հանդիպում-քննարկում։


	2. Ազգային անվտանգության ծառայություն
	20․12․2024թ․

	
	N 11/1743

	   Հայաստանի Հանրապետության կառավարության 2023 թվականի հուլիսի 20-ի N 1219-Ն որոշման մեջ փոփոխություններ կատարելու մասին» Կառավարության որոշման նախագծի 1-ին կետի 1-ին ենթակետով որոշման 1-ին հավելվածի նոր խմբագրությամբ շարադրվող 11-րդ կետում առաջարկվում է «դեպքերում» բառից հետո լրացնել «ամսական դրամական հատուցում ստանալու դիմումը մերժվում է կամ» բառերը, իսկ «համաձայն» բառից հետո՝ «ամսական դրամական հատուցում ստանալու սիմումը մերժելու կամ» բառերը։

   Միաժամանակ, առաջարկվում է համանման կարգավորումներ նախատեսել նաև Կառավարության 2018 թվականի դեկտեմբերի 6-ի N 1419-Ն որոշման մեջ՝ ՀՀ կադաստրի կոմիտեից սահմանված կարգով փոխգործելիության միջոցով թարմացված տեղեկություններ ստանալու նպատակով։
   «Հայաստանի Հանրապետության կառավարության 2007 թվականի մարտի 7-ի N 384-Ն որոշման մեջ փոփոխություններ կատարելու մասին» Կառավարության որոշման նախագծի վերաբերյալ առաջարկություններ չկան։
	Ընդունվել է։
Նախագիծը լրամշակվել է։
Ընդունվել է ի գիտություն։
  Միևնույն ժամանակ, հայտնում ենք, որ ՀՀ կառավարության 2018 թվականի դեկտեմբերի 6-ի 
N 1419-Ն որոշման մեջ փոփոխություններ կատարելու անհրաժեշտությունը ներկա փուլում բացակայում է։
Ընդունվել է ի գիտություն։

	3. ՀՀ արդարադատության նախարարություն
	25․12․2024թ․

	
	N /10.1.2/52630-2024

	   1․ «Կառավարության 2007 թվականի մարտի 7-ի N 384-Ն որոշման մեջ փոփոխություններ կատարելու մասին» Կառավարության որոշման նախագծի վերնագրում «փոփոխություններ» բառից հետո լրացնել «և լրացումներ» բառերը՝ նկատի ունենալով, որ Նախագծով նախատեսված՝ նաև լրացումների կատարում։
	Ընդունվել է։
Նախագծի վերնագրում կատարվել է համապատասխան լրացում։

	   2․ Նույն Նախագծի 1-ին կետում «սահմանված» բառն անհրաժեշտ է փոխարինել «հաստատված» բառով՝ նկատի ունենալով Կառավարության 2007 թվականի մարտի 7-ի N 384-Ն որոշման դրույթները։
	Ընդունվել է։

Նախագծի 1-ին կետում կատարվել է համապատասխան փոփոխություն։

	   3․ «Կառավարության 2023 թվականի հուլիսի 20-ի N 1219-Ն որոշման մեջ փոփոխություններ կատարելու մասին» Կառավարության որոշման նախագծի 1-ին կետի 2-րդ ենթակետում «բովանդակությամբ» բառն անհրաժեշտ է փոխարինել «խմբագրությամբ» բառով։

   Նույն ենթակետով նախատեսվում է Կառավարության 2023 թվականի հուլիսի 20-ի «Ծառայության վայրում ծառայողական բնակարանով չապահովելու դեպքում պայմանագրային զինծառայողներին ամսական դրամական հատուցում վճարելու կարգը և չափերը սահմանելու, ինչպես նաև Կառավարության 2018 թվականի նոյեմբերի 22-ի N 1321-Ն որոշումն ուժը կորցրած ճանաչելու մասին» 1219-Ն որոշման 11-րդ կետը շարադրել հետևյալ կերպ․
   «11․Սույն կարգի 5-րդ կետի 1-ին կամ 3-րդ ենթակետերում սահմանված պայմանների առկայության վերաբերյալ անհրաժեշտ տեղեկատվությունը համապատասխան մարմինները Կադաստրի կոմիտեից ստանում են սահմանված կարգով փոխգործելիության միջոցով, որոնց առկայության դեպքերում ամսական դրամական հատուցման վճարումը դադարեցվում է։Սույն կետի համաձայն ամսական դրամական հատուցման վճարումը դադարեցնելու վերաբերյալ գրավոր ծանուցվում է շահառուին։»։

  Այս առումով առաջարկվում է հստակեցնել դրամական հատուցման վճարումը դադարեցնելու վերաբերյալ գրավոր ծանուցման եղանակին և ժամկետին վերաբերող դրույթները։
   Միաժամանակ, հայտնում եմ, որ նախագծերը «Նորմատիվ իրավական ակտերի մասին» օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում ԱՆ իրավական ակտերի փորձաքննության գործակալության կողմից դրանց վերաբերյալ կտրամադրվի փորձագիտական եզրակացություն։
	Ընդունվել է։

Նախագծի 1-ին կետի 2-րդ ենթակետում կատարվել է համապատասխան փոփոխություն։
Ընդունվել է։
Նախագծում կատարվել է համապատասխան լրացում։

Ընդունվել է ի գիտություն։

	4. ՀՀ ներքին գործերի նախարարություն
	26․12․2024թ․

	5. 
	N 43/6/246399-24

	Առաջարկություններ և առարկություններ չկան։
	Ընդունվել է ի գիտություն։

	6. ՀՀ ֆինանսների նախարարություն
	30․12․2024թ․

	
	N 01/34-1/27296-2024

	Դիտողություններ և առաջարկություններ չունի:
	Ընդունվել է ի գիտություն։

	7. ՀՀ արդարադատության նախարարություն
	05.03.2025թ․

	
	N /27.3/9320-2025

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

1․ Հայաստանի Հանրապետության կառավարության 2007 թվականի մարտի 7-ի N 384-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության որոշման նախագծի (այսուհետ՝ Նախագիծ) 1-ին կետի 3-րդ ենթակետով Հայաստանի Հանրապետության կառավարության 2007 թվականի մարտի 7-ի 384-Ն որոշման (այսուհետ՝Որոշում) Հավելվածում լրացվող նոր 6.1-ին կետի համաձայն՝ զինծառայողի և օրենքով սահմանված նրա ընտանիքի անդամների անվամբ Հայաստանի Հանրապետության տարածքում սեփականության իրավունքով բնակելի տարածության առկայության կամ այդպիսին չլինելու մասին, ինչպես նաև զինծառայողի և նրա ընտանիքի անդամների անվամբ վերջին 5 տարիների ընթացքում Հայաստանի Հանրապետության տարածքում սեփականության իրավունքով բնակելի տարածության օտարման վերաբերյալ անհրաժեշտ տեղեկատվությունը համապատասխան մարմինները Կադաստրի կոմիտեից ստանում են սահմանված կարգով՝ էլեկտրոնային համակարգերի փոխգործելիության միջոցով։ Համապատասխան մարմինների կողմից սույն կետով սահմանված տեղեկատվությունը ձեռք բերվելուց հետո այն թղթային տարբերակով ներկայացվում է զինծառայողին, որը գրավոր ձևով հավաստում է, որ այդ տեղեկատվության հետ համաձայն է և այն համապատասխանում է իրականությանը։ Զինծառայողի կողմից տեղեկատվության վերաբերյալ անհամաձայնության դեպքում համապատասխան մարմիններն իրավասու են դիմելու Կադաստրի կոմիտե՝ տեղեկատվության հստակեցման նպատակով։
Իսկ Նախագծի 1-ին կետի 5-րդ ենթակետով Որոշման Հավելվածում լրացվող նոր 15.2-րդ կետի համաձայն՝ Զինծառայողի և նրա ընտանիքի անդամների անվամբ Հայաստանի Հանրապետության տարածքում սեփականության առկայության վերաբերյալ անհրաժեշտ տեղեկատվությունը համապատասխան մարմինները Կադաստրի կոմիտեից ստանում են սահմանված կարգով՝ էլեկտրոնային համակարգերի փոխգործելիության միջոցով։ Համապատասխան մարմինների կողմից սույն կետով սահմանված տեղեկատվությունը ձեռք բերվելուց հետո այն թղթային տարբերակով ներկայացվում է զինծառայողի հաստատման, որը գրավոր ձևով հավաստում է, որ այդ տեղեկատվության հետ համաձայն է և այն համապատասխանում է իրականությանը։ Զինծառայողի կողմից տեղեկատվության վերաբերյալ անհամաձայնության դեպքում համապատասխան մարմիններն իրավասու են դիմելու Կադաստրի կոմիտե՝ տեղեկատվության հստակեցման նպատակով։

Այսպես, վերոնշյալ կետերում սահմանվում է, որ «համապատասխան մարմինները» իրավասու են Կադաստրի կոմիտեից ստանալ զինծառայողի և նրա ընտանիքի անդամների սեփականության իրավունքով պատկանող գույքերի, դրանց օտարման վերաբերյալ տեղեկություններ, որը (նշված տեղեկություններ ստանալը) «Անձնական տվյալների պաշտպանության մասին» օրենքի (այսուհետ՝ ԱՏՊ օրենք) իմաստով համարվում է անձնական տվյալների մշակում (ԱՏՊ օրենքի 3-րդ հոդվածի 1-ին մասի 1-ին, 2-րդ և 12-րդ ենթակետեր)։

Հարկ է նշել, որ ԱՏՊ օրենքի 8-րդ հոդվածը, 9-րդ հոդվածի 5-րդ մասը և 26-րդ հոդվածի 1-ին մասը սահմանում են, որ անձնական տվյալների մշակումն օրինական է, եթե տվյալներ մշակելն ուղղակիորեն նախատեսված է օրենքով։ Անձնական տվյալների մշակման «օրենքով ուղղակիորեն նախատեսված լինելու» պահանջը նշանակում է, որ օրենքը կամ դրա հիման վրա ընդունված ենթաօրենսդրական նորմատիվ իրավական ակտն ուղղակիորեն պետք է սահմանի անձնական տվյալների մշակման բոլոր բովանդակային պայմանները, որոնց թվում է անձնական տվյալների մշակումն իրականացնող սուբյեկտի՝ տվյալների մշակողի հստակ սահմանումը։ Մինչդեռ Նախագծում հստակեցված չեն անձնական տվյալները մշակողները (Կադաստրի կոմիտեից տեղեկություններ ստանալու իրավասություն ունեցող մարմինները), քանի որ վերոնշյալ իրավադրույթներում գործածվող «համապատասխան մարմիններ» ընդհանրական արտահայտությունը հնարավորություն չի տալիս որոշակիացնել Կադաստրի կոմիտեից տեղեկություններ ստանալու իրավասություն ունեցող մարմիններին, ուստի, առաջարկում ենք «համապատասխան մարմիններ» եզրույթը փոխարինել առավել որոշակի ձևակերպումներով, որոնք կհստակեցնեն (կբնորոշեն) Կադաստրի կոմիտեից զինծառայողի և նրա ընտանիքի անդամների սեփականության վերաբերյալ տեղեկություններ ստանալու իրավասություն ունեցող մարմնին կամ մարմիններին (եթե «Զինվորական ծառայության և զինծառայողի կարգավիճակի մասին» օրենքով կամ Որոշմամբ սահմանված է Կադաստրի կոմիտեից քննարկվող տեղեկությունները ստանալու իրավասություն ունեցող մարմինները, ապա Նախագիծը պետք է հղում կատարի համապատասխան իրավադրույթին, որը սահմանում է այդ մարմինների ցանկը։ Այդ դեպքում Նախագծում, օրինակ, կարելի է ամրագրել «Որոշման 1-ին կետում նշված համապատասխան մարմինը» ձևակերպումը։ Նման ցանկ սահմանված չլինելու դեպքում անհրաժեշտ է սահմանել իրավասու մարմինների սպառիչ ցանկ կամ Նախագծի քննարկվող դրույթներում գործածել տեղեկություններ ստանալու իրավասություն ունեցող մարմնին կամ մարմիններին առավել որոշակիացնող, անհատականացնող եզրույթներ, որոնք հստակ կսահմանեն, թե որ մարմիններն են իրավասու Կադաստրի կոմիտեից ստանալու տեղեկություններ)։

Բացի այդ, Նախագծի 1-ին կետի 3-րդ և 5-րդ ենթակետերով Որոշման Հավելվածում լրացվող նոր 6.1-ին և 15.2-րդ կետերի վերջին նախադասության նախատեսումն ունի լրացուցիչ հիմնավորման կարիք, քանի որ պարզ չէ, դրա նախատեսման նպատակը։ Մասնավորապես, նշված նախադասությունից բխում է, որ զինծառայողի կողմից տեղեկատվության վերաբերյալ անհամաձայնության դեպքում համապատասխան մարմիններն իրավասու են դիմելու Կադաստրի կոմիտե նույն Կադաստրի կոմիտեի կողմից տրամադրված տեղեկատվության հստակեցման նպատակով։

Միաժամանակ Նախագծի 1-ին կետի 3-րդ և 5-րդ ենթակետերով Որոշման Հավելվածում լրացվող նոր 6.1-ին և 15.2-րդ կետերում անհրաժեշտ է հստակեցնել, համապատասխան մարմինների կողմից սահմանված տեղեկատվությունը ձեռք բերվելուց հետո, ինչ ժամետում են դրանք ներկայացվում զինծառայողին։ Ինչպես նաև նշված կարգավորումներից պարզ չէ, թղթային տարբերակով տեղեկատվությունը ինչ կարգով է ներկայացվում զինծառայողին՝ առձեռն թե փոստային միջոցով։ Բացի այդ, պարզ չէ, թե զինծառայողի անհամաձայնության դեպքում ինչ կարգով են համապատասխան մարմինները տեղեկացվելու դրա մասին։

Վերոգրյալ դիտարկումները վերաբերում են նաև «Հայաստանի Հանրապետության կառավարության 2023 թվականի հուլիսի 20-ի N 1219-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի 1-ին կետի 1-ին ենթակետով Հայաստանի Հանրապետության կառավարության 2023 թվականի հուլիսի 20-ի 1219-Ն որոշման Հավելվածում լրացվող նոր 5.1-ին կետին։
	Ընդունվել է։

Նախագերում կատարվել են համապատասխան փոփոխություններ և լրացումներ։

Ընդունվել է։
Հիմնավորումները լրամշակվել են։
Ընդունվել է։

Նախագերում կատարվել են համապատասխան փոփոխություններ և լրացումներ։



	8. ՀՀ վարչապետի աշխատակազմ
	15.04.2025թ․

	
	N 02/11.4/12290-2025

	Վարչապետի աշխատակազմի

սոցիալական հարցերի վարչություն

1.
Նախագծի 1-ին կետի 3-րդ և 5-րդ ենթակետերը բովանդակային առումով կրկնում են միմյանց: Առաջարկում ենք կա՛մ հստակեցնել յուրաքանչյուր դեպքը, կա՛մ բոլոր դեպքերի համար գրել մեկ ընդհանրական կարգավորում:
	Ընդունվել է։
   Նախագծում կատարվել են համապատասխան լրացումներ՝ հսկատեցնելով յուրաքանչյուր դեպք։

	2.
Նախագծի 2-րդ կետի 3-րդ ենթակետով նոր խմբագրությամբ շարադրվող 11-րդ կետում հստակեցման կարիք ունի դրամական հատուցման դադարեցման պարագայում հնարավոր հետևանքները, ինչպես նաև համապատասխան մարմնի կողմից պայմանների առկայության վերաբերյալ ընթացիկ ճշգրտումներ իրականացնելու ժամկետների պարբերականությունը:
	Մասամբ է ընդունվել։

    Նախագծում կատարվել են համապատասխան լրացումներ։
   Միաժամանակ հայտնում ենք նաև, որ նախագծով հստակ ժամկետներ սահմանելու անհրաժեշտությունը բացակայում է, այն թողնելով համապատասխան մարմինների հայեցողությանը, հաշվի առնելով այն հանգամանքը, որ անհրաժեշտ տեղեկատվությունը վերջիններիս տրամադրվում է առցանց ռեժիմով՝ էլեկտրոնային համակարգերի փոխգործելիության միջոցով։

	3.
Ամբողջ նախագծում պարզաբանման կարիք ունեն հետևյալ հարցերը.

3.1
համապատասխան մարմիններն անհրաժեշտ տեղեկատվությունը կադաստրի կոմիտեից ստանում են սահմանված կարգով: Անհրաժեշտ է հստակեցնել, թե ինչ կարգի մասին է խոսքը և ինչով է այն սահմանված.
	Մասամբ է ընդունվել։

   Միևնույն ժամանակ հայտնում ենք նաև, որ նշված կարգը սահմանված է ՀՀ կառավարության 2015 թվականի օգոստոսի 31-ի «Պետական և տեղական ինքնակառավարման մարմինների կողմից էլեկտրոնային ծառայությունների մատուցման կամ գործողությունների կատարման համար օգտագործվող էլեկտրոնային համակարգերի անվտանգության, փոխգործելիության և տեխնիկական ընդհանուր պահանջները սահմանելու մասին» N 1093-Ն որոշմամբ։

	3.2
սահմանված չէ, թե համապատասխան մարմինները ինչ ժամկետում են դիմում կադաստրի կոմիտե՝ անհրաժեշտ տեղեկատվություն ստանալու համար.
	Չի ընդունվել։
   Նախագծով առաջարկվող փոփոխությունների համատեքստում առաջարկվում է ոլորտային լիազոր մարմինների կողմից համապատասխան որոշումներով պահանջվող տեղեկատվությունը Կադաստրի կոմիտեից ձեռք բերել անմիջականորեն՝ առցանց ռեժիմով, էլեկտրոնային համակարգերի փոխգործելիության միջոցով։

	3.3
սահմանված չէ, թե զինծառայողի կողմից տեղեկատվության վերաբերյալ անհամաձայնության պարագայում, ինչ ժամկետում են համապատասխան մարմինները դիմում կադաստրի կոմիտե:
	Ընդունվել է։

   Նախագծում կատարվել են համապատասխան լրացումներ։

